
 Тұңғыш Президент күні мерекеленді 

 

 
 

2014 жылдың 27 қараша айында Қазақстан Республикасы ІІМ 

Қостанай академиясында «Елін сүйген, елі сүйген Елбасы» атты 

салтанатты іс-шара өткізілді. 

Салтанатты іс-шара оқу ордасының жеке құрам үрмелі аспаптар 

оркестрінің сүйемелдеуімен Қазақстан Республикасының Гимні орындалды.  

Баршамызға мәлім, 1991 жылы 1 желтоқсанда алғаш рет Қазақ ССР 

Президентінің жалпыхалықтық сайлауы болып өтті. Бұл сайлауда Нұрсұлтан 

Әбішұлы Назарбаев Ел Президенті болып сайланды. Жоғары Парламенттің 

бекітуімен 2012 жылғы 1 желтоқсан Қазақстанда алғаш рет – Тұңғыш 

Президент күні мемлекеттік мереке, тарихта қуанышты оқиға болып танылды. 

Іс-шараны Академия бастығы заң ғылымының кандидаты, профессор, 

полиция полковнигі Мирлан Қызылов ашып, сөз кезегін Академияның құрметті 

қонағы, тыл ардагері, Ардагерлер кеңесінің мүшесі Жұмабай Кәрімұлы 

Байжановқа берді. Ардагер Жұмабай Байжанов Елбасының еңбегі мен тарихы 

туралы айтып кетті. 

 

 
 

Салтанатты іс-шарада оқу ордасының профессорлық-оқытушылар 

құрамы мен қызметкерлері Қазақстан Республикасы Ішкі істер министрінің, 

Академия бастығының бұйрықтарымен қызметтік міндеттерін адал орындап, 

жұмыста көрсеткен жетістіктері үшін мерзімінен бұрын атақ иеленді, «құқық 



тәртібін қамтамасыз етуге қосқан үлесі үшін» медальмен, «ІІО үздігі» кеуде 

белгісімен, құрмет грамотасымен, грамоталармен, алғыс хаттармен 

марапатталды.  

Сондай-ақ, осы күні, құқық қорғау органында көп жылдар бойы адал 

қызмет атқарып, оқу ордасының дамуына өз тарапынан үлестерін қосқан 

полиция подполковнигі Вячеслав Алексеевич Пряхинді және полиция аға 

лейтенанты Уәли Баязитұлы Тюлегеновты құрметті демалысқа шығарып салды. 

Профессорлық-оқытушылар құрамы мен қызметкерлер құрметті де сыйлы 

ардагерлерімізге жылы-жылы сөздер айтты.  

Салтанатты іс-шара барысында Елбасы Н.Ә.Назарбаев туралы ролик 

көрсетілді. Іс-шараны концерттік бағдарлама жалғастырды. Концерттік 

бағдарлама аясында тыңдаушылар Н.Назарбаевтың сөзіне жазылған  

А.Қоразбаевтың «Үш қоңыр» әнін, «Өз елім», «Тәуелсіздігім теңдігім» «Көк 

тудың желбірегені» әндерін тарту етті.  

Күндізгі оқыту факультетінің 2 курс тыңдаушысы, өзінің жүректен 

шыққан өлеңімен танымал болып жүрген, болашақ жас ақын Тельман 

Құдайберген Тұңғыш Президент күніне арнап «Тәуелсіздік туы» атты өлеңін 

оқыды.  

 Тұңғыш Президент күні бүгін оқу ордасының профессорлық-

оқытушылар құрамына, қызметкерлерге және тыңдаушыларға мерекелік 

қуаныш сезім сыйлады.  

 

ІІМ Қостанай академиясының 

Баспасөз қызметі 

  
 

 


